
དྲི་ཤོག་གསུམ་པ་ ནང་པའི་ཤེས་ཡོན། 

Page 1 of 3 
 

 

 
 

རྒྱལ་གཞུང་ཞི་གཡགོ་ལྷན་ཚགོས། 
སྤྱི་ལ་ོ ༢༠༢༡ ལའོི་ འབྲུག་ཞི་གཡགོ་ཆོས་རྒྱུགས། 

ཆོས་རྒྱུགས་ཀྱི་དབྱེ་བ་: རངོ་ཁ། 
 

དྲི་ཤོག་༣པ་ : ནང་པའི་ཤེས་ཡོན།  
སྤྱི་ཚེས་  : ༣༡/༡༠/༢༠༢༡      དྲི་ཤོག་ལྷག་ནིའི་དུས་ཡུན་ : སྐར་མ་ ༡༥ 
སྐུགས་བསོམས་ : ༡༠༠       ལན་བྲི་ནིའི་དུས་ཡུན་  : ཆུ་ཚོད་ ༣:༠༠ 
 

 

སྤྱིར་བཏང་བཀོད་རྒྱ། 

༡- དྲི་བའི་ལན་བྲི་ནི་ འགོ་མ་བཙུགས་པའི་ཧེ་མ་ སྐར་མ་ ༡༥ གི་རིང་ལུ་ དྲི་ཤོག་འདི་ནང་ཡོད་པའི་བཀོད་རྒྱ་ཚུ་ ལེགས་ཤོམ་སྦེ་
ལྷག་སྟེ་ དྲི་ཤོག་གི་ཤོག་གྲངས་ཚང་མ་ཚང་བལྟ་དགོཔ་དང་ དོགས་པ་ཡོད་པ་ཅིན་བསལ་དགོ། དུས་ཡུན་དེའི་རིང་ལུ་ ག་ནི་ཡང་
བྲི་མི་ཆོག། 

༢- ལན་ཤོག་འདི་ནང་ ཁྱོད་རའི་ངོ་རྟགས་ཨང་མ་གཏོགས་མིང་བྲི་མི་ཆོག། དེ་འབདཝ་ལས་ ངོ་རྟགས་ཨང་འདི་ ལན་ཤོག་ནང་ལུ་ 
གསལ་ཏོག་ཏོ་སྦེ་མ་འཛོལ་བར་བྲིས། 

༣- དྲི་ཤོག་འདི་ནང་ དྲི་བའི་ཆོས་ཚན་ཡོངས་བསོམས་ཁག་ ༥ ཡོད། དེ་ཡང་དྲི་བ་དང་པ་ སོད་འཇུག། གཉིས་པ་ བཤེས་སྤྲིངས།      
གསུམ་པ་ སྙན་ངག། བཞི་པ་ དབུ་མ་འཇུག་པ་དང་མངོན་པ་མཛོད། ལྔ་པ་ ཆོས་འབྱུང་ཚུ་ཤེས་ཚད་བརྟག་དཔྱད་ཀྱི་དོན་ལུ་ཨིན།  

༤- དྲི་བ་ཚུ་ འདྲ་བཤུས་རྐྱབ་མ་སོད་པར་ དྲི་བའི་ཨང་དང་འཁྲིལ་ཏེ་ ལན་ཚུ་ཧིང་སང་ས་སྦེ་བྲིས།  

༥- དྲི་བ་གི་ལན་ཚུ་ ལན་ཤོག་ནང་མ་གཏོགས་ དྲི་ཤོག་ནང་བྲི་མི་ཆོག། 

༦- དྲི་བའི་ལན་ག་ར་ ལན་ཤོག་ནང་ དྲི་བའི་ཨང་ཚུ་ མ་འཛོལ་བར་བཀོད་དེ་བྲི་དགོ། དེ་མེན་པར་ དྲི་བའི་ཨང་ཚུ་ འཛོལ་ཏེ་བྲི་ནི་
དང་། ཡང་ན་ ག་ནི་ཡང་བྲིས་ཏེ་མེད་པ་ཅིན་ དབྱེ་ཞིབ་མི་འབད་ནི་ཨིནམ་མ་ཚད་ སྐུགས་ཡང་བྱིན་ནི་མེད། 

༧- དྲི་བའི་ལན་ཚུ་ ཆོས་སྐད་དང་རོང་ཁའི་སྐད་ཡིག་གཉིས་ ག་ཅིའི་ཐོག་ལས་བྲིས་རུང་མ་བཏུབ་མེད། 

༨- དྲི་ཤོག་དང་ ལན་ཤོག་ཚུ་ གཅིག་ཡང་ཧྲལ་མི་ཆོགཔ་མ་ཚད་ ལན་ཤོག་བྱིན་ཡོད་མི་འདི་ལས་ལྷག་སྟེ་ ཤོག་ཀུའི་རིགས་ གཞན་
ག་ནི་ཡང་ལག་ལེན་འཐབ་མི་ཆོག།  

༩- ཆོས་རྒྱུགས་ཁང་མིག་ནང་ལས་ ཐོན་མ་འགྱོ་བའི་ཧེ་མར་ ཁྱོད་རའི་ལན་ཤོག་འདི་ ཆོས་རྒྱུགས་ལྟ་རྟོག་པ་ལུ་ ལེགས་ཤོམ་སྦེ་རྩིས་
སོད་འབད་དགོ། 

དྲི་བ་དང་པ།                 སདོ་འཇུག།                  སྐུགས་༡༠། 
འོག་ལུ་བཀོད་ཡདོ་པའི་དྲི་བ་གཉིས་ལས་ གཅིག་གདམ་ཁ་རྐྱབ་སྟེ་ ལན་ངེས་པར་དུ་བྲི་དགོ། 

ཀ། སོད་འཇུག་ལེའུ་དང་པོར་བཤད་ཡོད་པའི་སེམས་བསྐྱེད་ངོ་བོའི་སྒོ་ནས་དབྱེ་བ་གཉིས་པོ་གང་ཡིན་པ་དང་། སེམས་བསྐྱེད་གཉིས་
པོ་སོ་སོའི་མཚན་ཉིད། དེ་བཞིན་སེམས་བསྐྱེད་དེ་གཉིས་ཀྱི་ཁྱད་པར་བཅས་བྲིས།  

ཁ། སོད་འཇུག་ལེའུ་གཉིས་པ་ལས། བྱང་ཆུབ་སྙིང་པོར་མཆིས་ཀྱི་བར། །སངས་རྒྱས་རྣམས་ལ་སྐྱབས་སུ་མཆི། །ཆོས་དང་བྱང་ཆུབ་
སེམས་དཔའ་ཡི། །ཚོགས་ལའང་དེ་བཞིན་སྐྱབས་སུ་མཆི། །ཞེས་པའི་གཞུང་ལས་འཕོས་ཏེ་སྐྱབས་འགྲོའི་ངོ་བོ་དང་། རྒྱུ།   
དབྱེ་བ། ཕན་ཡོན་བཅས་སོ་སོར་ཁོད། 

དྲི་བ་གཉིས་པ།                 བཤེས་སྤྲིངས།           སྐུགས་༡༠། 

འོག་ལུ་བཀོད་ཡདོ་པའི་དྲི་བ་གཉིས་ལས་ གཅིག་གདམ་ཁ་རྐྱབ་སྟེ་ ལན་ངེས་པར་དུ་བྲི་དགོ། 

ཀ། མགོན་པོ་ཀླུ་སྒྲུབ་ཀྱིས། སྐྱེས་བུ་གང་ལ་ཡོན་ཏན་གཞན་ཀུན་ཚང་ན་ཡང་ཤེས་རབ་དང་ཚུལ་ཁྲིམས་གཉིས་དང་བྲལ་ན་དེ་ལ་བརྩི་
འཇོག་ཇི་ལྟར་བྱ་དགོས་པ་དང་། གལ་ཏེ་ཡོན་ཏན་དེ་གཉིས་དང་ལྡན་པ་ཞིག་ཡིན་ན་དེ་ལ་ཇི་ལྟར་བྱ་དགོས་ཞེས་གསུངས་འདུག།  

 

ཁ། བཤེས་སྤྲིང་ལས་གསུངས་པའི་བསྟེན་དུ་རུང་བའི་ཆུང་མ་བཞི་གང་དང་གང་ཡིན། རེ་རེ་བཞིན་དཔེ་དང་སྦྱར་ནས་ངོས་འཛིན་
གྱིས། 

དྲི་བ་གསུམ་པ།                སྙན་ངག་ལེའུ་བར་པ།                སྐུགས་༣༠། 

འོག་ལུ་བཀོད་ཡདོ་པའི་དྲི་བ་ལྔ་ལས་ གང་རུང་གསུམ་ལུ་ལན་རྐྱབ།  

ཀ། སྙན་ངག་ལ་ལུས་དང་རྒྱན་གཉིས་ཡོད་པ་ལས། དང་པོ་ལུས་ཀྱི་མཚན་ཉིད་དང་དབྱེ་བ། གཉིས་པ་རྒྱན་གྱི་མཚན་ཉིད་དང་དབྱེ་བ་
བཅས་གསལ་པོར་ཤོད། 

ཁ། དཔེ་རྒྱན་དང་གཟུགས་རྒྱན་གཉིས་ཀྱི་ཁྱད་པར་གསལ་པོར་བཀོད་ནས། རྒྱན་དེ་གཉིས་རེ་རེ་ལ་དབྱེ་བ་ག་ཚོད་རེ་ཡོད་རྐང་གྲངས་མ་
བྲིས་བར་ཁ་གྲངས་ཙམ་ཞིག་སོས།  

ག རྒྱུའི་དཔེ་དང་རྒྱུའི་གཟུགས་ཅན་གཉིས་ཀྱི་ཁྱད་པར་དང་། རྒྱུའི་གཟུགས་ཅན་གྱི་དཔེར་བརྗོད་སྙན་པོ་ཞིག་རོམས། 

ང་། འོག་གི་སྙན་རོམ་ཤོ་ལོ་ཀ་གཉིས་པོ་རང་བཞིན་བརྗོད་པའི་རྒྱན་བཞི་ལས་རྒྱན་གང་གི་དཔེར་བརྗོད་ཡིན་པར་ངོས་འཛིན་བྱས་ནས། བྱ་
བ་རང་བཞིན་བརྗོད་པའི་རྒྱན་གྱི་སྒོ་ནས་ཁྱོད་རང་གི་སོབ་དཔོན་ལ་ཡིད་འཕོག་པའི་དཔེར་བརྗོད་ཤོ་ལོ་ཀ་གཅིག་ཡང་རོམས། 

སྙན་རོམ་ཤོ་ལོ་ཀ་དང་པོ། བརནོ་པའི་དབང་གིས་བྱང་ཆུབ་མཆོག་རབ་བརྙེས། །སནོ་ལམ་དབང་གིས་རོད་ལྡན་འགྲོ་ལ་
གཟིགས། །ཐུགས་རྗེའི་དབང་གིས་ལེགས་པའི་ལམ་སནོ་པ། །མཉམ་མེད་ཤཱཀྱ་རྒྱལ་པ་ོཕྱག་གི་གནས།། 

སྙན་རོམ་ཤོ་ལོ་ཀ་གཉིས་པ། རྣམ་གསུམ་ངུར་སྨྲིག་གོས་ཀྱིས་རབ་མཛེས་ཤིང༌། །ཕྱག་ན་འཆི་མེད་ཚེ་ཡི་བུམ་པ་འཛིན། །ཞལ་རྒྱུན་
ཐུགས་ཀར་འཁྱིལ་བའི་ངོ་མཚར་ཅན། །མཐུ་ཆེན་ཆོས་ཀྱི་རྒྱལ་པརོ་ཕྱག་བགྱིའ།ོ།  



དྲི་ཤོག་གསུམ་པ་ ནང་པའི་ཤེས་ཡོན། 

ཅ། རྒྱན་དེ་དང་དེ་ཞེས་ངོས་འཛིན་མ་བྱས་པར་སྤྱིར་བཏང་སྙན་ངག་རིག་པའི་འགྲོ་ལུགས་དང་རིག་རལ་གྱི་སྒོ་ནས་སྣང་བ་གང་ཤར་
གྱི་ཚུལ་དུ། རིམས་ནད་ཀོ་ཝིཌ་-༡༩ཡིས་འཛམ་གླིང་ཡོངས་ལ་གནོད་རྐྱེན་ཆེན་པོ་བྱུང་ལུགས་ཀྱི་སྙན་རོམ་ཤོ་ལོ་ཀ་གཉིས་དང་། 
འབྲུག་རྒྱལ་ཁབ་ནང་མི་དབང་མངའ་བདག་རྒྱལ་པོ་མཆོག་གིས་རིམས་ནད་དེ་ལས་སྐྱོབ་བྱེད་ཀྱི་མཛད་འཕྲིན་སྐྱོང་ཚུལ་རྣམས 
བཀོད་པའི་སྙན་རོམ་ཤོ་ལོ་ཀ་གཉིས་བཅས་བྲིས། 

 

དྲི་བ་བཞི་པ།             དབུ་མ་འཇུག་པ་དང་མངོན་པ་མཛདོ།               སྐུགས་༣༦། 

འོག་ལུ་བཀོད་ཡདོ་པའི་དྲི་བ་ལྔ་ལས་ གང་རུང་གསུམ་ལུ་ལན་རྐྱབ།  

ཀ། དབུ་མ་འཇུག་པའི་བསྟན་བཅོས་ཀྱི་མཚན་ནི། བོད་སྐད་དུ། དབུ་མ་ལ་འཇུག་པ་ཞེས་བྱ་བ། །འདི་ནི་རྒྱ་གར་ལེགས་སྦྱར་གྱི་
སྐད་དུ་ཇི་ལྟར་ཡིན? དེ་བཞིན་དབུ་མ་ལ་འཇུག་པའི་འཇུག་ཚུལ་ལ། ཟབ་པ་དང་རྒྱ་ཆེ་བའི་སྒོ་ནས་འཇུག་ཚུལ་དང་། ལུང་དང་
མན་ངག་གི་སྒོ་ནས་འཇུག་ཚུལ་བཤད་རྒྱུ་ཡོད་པ་རྣམས་ཀྱང་ཇི་ལྟར་ཡིན?  

 

ཁ། དབུ་མ་འཇུག་པ་ནས་བསྟན་པའི་མཐའ་བཞི་ལས་སྐྱེ་བར་འདོད་མཁན་རྣམས་རེ་རེ་བཞིན་དྲངས་ནས། དེ་བཞི་ལས་བདག་སྐྱེ་
འདོད་ཚུལ་དང་། གཞན་སྐྱེ་འདོད་ཚུལ་གཉིས་ཀྱི་གོ་དོན་ཅུང་ཞིག་ཁྲོལ། 

 

ག ཤིང་རྟ་རྣམ་བདུན་གྱི་རིགས་པ་བདུན་དང་། དབུ་མའི་གཏན་ཚིགས་ཆེན་མོ་ལྔ་རིམ་བཞིན་ཁོད། 
 

ང་། སངས་རྒྱས་ཀྱིས་ཆོས་མངོན་པ་གསུངས་པའི་དགོས་པ་དང་། ཆོས་མངོན་པའི་དབྱེ་བ། ཆོས་མངོན་པའི་མཚན་ཉིད་བཅས་
ལེགས་པར་བྲིས།  

 

ཅ། ཟག་བཅས་ཀྱི་ཆོས་དང་། ཟག་མེད་ཀྱི་ཆོས། འདུས་བྱས་ཀྱི་ཆོས། འདུས་མ་བྱས་ཀྱི་ཆོས་རེ་རེ་བཞིན་གྱི་ངོ་སོད་མདོར་བསྡུས་
རེ་སོ་སོའི་མཚན་ཉིད་དང་མཐུན་པར་གྱིས།   

དྲི་བ་ལྔ་པ།                     ཆོས་འབྱུང་།       སྐུགས་༡༤། 

འོག་ལུ་བཀོད་ཡདོ་པའི་དྲི་བ་གཉིས་ལས་ གཅིག་གདམ་ཁ་རྐྱབ་སྟེ་ལན་བྲིས། 

ཀ། འབྲུག་གི་སྡེ་སྲིད་ཁྲི་རབས་བཞི་པ་རྒྱལ་སྲས་བསྟན་འཛིན་རབ་རྒྱས་སྐུ་ཕྲེང་དང་པའོི་ཕྱག་ཤུལ་མང་པོ་ཡོད་པའི་ནང་ནས་གལ་
གནད་ཆེ་བའི་མཛད་རྣམ་མི་འདྲ་བ་བདུན་དྲངས་ནས་རྣམ་ཐར་བཅུད་བསྡུས་ཤིག་བྲིས། 

 

ཁ། སངས་རྒྱས་ཤཱཀྱ་ཐུབ་པ་མངོན་པར་རོགས་པར་སངས་རྒྱས་པའི་རྗེས་སུ། གནས་གང་དུ། འཁོར་སུ་ལ། ཆོས་གང་དང་གང་གི་
འཁོར་ལོ་རིམ་པར་བསྐོར་ཡོད་པ་རྣམས་གསལ་པོར་ཁོད། 

བཀྲ་ཤིས་བདེ་ལེགས། 


